Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 16eg o Orffennaf 2013, yn Ysgol Gymuned Cwm  Glo. 
       1.
Yn bresennol: Cyngh. Meirwen Lloyd (ML), Cyngh. Hefin Jones (HJ), Cyngh. Avril Jones (AJ), Cyngh. Eryl Roberts (ER), Cyngh. Clifford Williams (CW), Cyngh. Richard Robinson (RR), Cyngh. Meryl Green (MG), Cyngh. Nan Humphreys (NH) ac Emma Williams (clerc).
Ymddiheuriadau: Cyngh. Rhian Thomas (RhT), Cyngh. Berwyn Jones (BeJ), Cyngh. Brian Jones (BJ), Cyngh. Dylan Jones (DJ), Cyngh. Delyth Tomos (DT) a’r Cyngh. Alan Pritchard.
Croesawodd ML bawb i’r cyfarfod.
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Cadarnhawyd cofnodion cyfarfod mis Mehefin. Ond, dywedodd HJ ei fod eisiau pwysleisio mai pryderu am y gwahaniaeth rhwng argymhellion y ddogfen Cynllun Datblygu a’r hyn sydd i’w weld yn cael ei weithredu ydoedd.
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Dywedodd CW ei fod wedi ffonio Cyngor Gwynedd i gwyno am y sbwriel o flaen siop Londis – cyfeirnod 1/87267805.
· Dywedodd CW ei fod wedi cwyno wrth Cyngor Gwynedd am fin wedi disgyn ac am ordyfiant gwair yn y safle bws o flaen Nant y Glyn – cyfeirnod 1/87267931.

· Dywedodd CW ei fod yn gwybod pwy yw perthnasau un o’r beddi gyda charreg anwastad. Dywedodd ER ei bod yn adnabod y teulu ac y byddai hi yn cysylltu gydag hwy. Penderfynwyd rhoddi copi o reolau’r fynwent i’r Ymgymerwyr eto ac i wirio eu bod yn pasio copi ymlaen i’r teuluoedd pan yn trefnu angladdau.
· Dywedodd sawl aelod eu bod yn edrych ymlaen am y daith gerdded gyntaf yn Medi sydd yn cael ei threfnu gan y Cyngh. Brian Jones.

· Dywedodd y Clerc fod y Cyngor wedi cael gwŷs am beidio talu anfoneb Cyngor Gwynedd am drethi’r Maes parcio. Penderfnwyd i dalu’r anfoneb o £135 ond wedyn i weld os dylid cael ad-daliad.

5.  Cae Chwarae Cwm y Glo: Dim.
6.  Caeau chwarae Llanrug: Nant y Glyn a Glanmeolyn: Dywedwyd fod y gwaith yng nghae chwarae Glanmoelyn yn mynd yn ei flaen a bod y rhan sydd wedi ei orffen yn edrych yn dda. Ond, dywedwyd mai siomedig oedd y ffaith nad oedd hi’n ymddangos y byddai’r gwaith wedi ei gwblhau cyn gwyliau’r Haf.
Dywedwyd fod cŵyn wedi ei ddebyn gan Mr John Walsh, cymydog i’r cae, fod pant wedi ymddangos yn y ffordd sydd yn arwain i’w gartref yn dilyn y gwaith hwn. Penderfynwyd y byddai’r mater yma yn cael ei drafod eto ar ôl cwblhau’r gwaith.
Nid oedd dim i’w drafod am gae Nant y Glyn.
7. Llwybrau Cyhoeddus: Dywedodd ML fod y Swyddog Llwybrau wedi cadarnhau fod llwybr Cefn Llwyd yn cael ei drin ar 23ain o Orffennaf. Dywedodd y Clerc fod cyflwr llwybr cysylltiol Nant y Glyn wedi ei basio ‘mlaen i’r Adran Priffyrdd.
Dywedodd CW fod giatiau ger llwybr Rhos Rug wedi cael eu difrodi a’i fod wedi pasio’r gŵyn ymlaen i’r Cyngh. Charles Jones. Roedd CJ wedi cadarnhau y byddai giatiau newydd yn cael eu gosod a’u hoelio i’r llawr er mwyn sicrhau na fyddai hyn yn digwydd eto.

Dywedodd AJ fod perchenog tŷ cyntaf Teras Bryn Hyfryd yn honni nad yw’r llwybr sydd yno yn lwybr cyhoeddus. Mae llawer o ordyfiant yno hefyd. Penderfynwyd cyfeirio’r mater tuag at y Swyddog Llwybrau.
8. Glanhau pentrefi Llanrug a Cwm y Glo: Dywedodd ER fod problem sbwriel yn Llanrug eto, yn enwedig o flaen tai Corlan y Rhos. Ategwyd hyn gyda Ffordd Llanberis hefyd yn cael ei enwi. Dywedwyd fod y broblem yn waeth ers i siop Londis ddechrau gwerthu pizza gyda bocsus pizza yn cael eu taflu. Trafodwyd y broblem baw ci hefyd. Dywedwyd fod y broblem yn dal i fodoli a cytunodd ER i gysylltu gyda’r warden cŵn eto i ddilyn ei chŵyn blaenorol i fyny. Gofynnodd HJ pe byddai modd gweithio gyda’r ysgolion cynradd i greu posteri ‘Dim Baw Ci’. Cytunwyd i ofyn wrth y Warden am ddod i’r ardal yn ystod gwyliau’r Haf er mwyn asesu’r sefyllfa.
9. Cynllunio:


Ceisiadau Newydd:

· C13/0605/23/LL: Mynedfa newydd a man parcio/troi – tir tu cefn i Tai Hermon, Llanrug: Dim Gwrthwynebiad.
· C13/0710/23/LL: Codi 2 dŷ a modurdai ynghŷd â mynedfa cysylltiedig, tir Parc Uchaf, Llanrug: Dim Gwrthwynebiad ond am wneud y sylw pa mor bwysig fyddai gosod palmant yn yr ardal wedyn gan fod cymaint o blant yn cerdded ar hyd y ffordd yno i’r ysgolion.
Penderfyniadau ar geisiadau cynllunio:

· C13/0579/23/LL: Estyniad yn y cefn a mân newidiadau i’r porth blaen – Fron Helyg, Lon Groes, Llanrug: Caniatawyd gydag amodau.
· C13/0347/23/LL: Adeiadu tŷ unllawr a mynedfa newydd – Tir ger Rhyd y Delyn, Ffordd Glanmoelyn, Llanrug: Caniatawyd gydag amodau.
Holodd RR os yw cais tir ger Bryn Cwil wedi ei benderfynu eto gan ei fod yn credu fod y gwaith wedi dechrau yno. Dywedodd y Clerc y byddai yn ymchwilio i hyn.

10. Cyllideb:
(a) Taliadau:
Cyflog



101099
£240.00


DW Lewis


101100            £460.00






            £700.00

(b) Derbyniadau: 
Incwm Angladdau 

            £140.00




Ad-daliad TAW 2011-12

£565.74








            £705.74

(c) Archwiliad 2012-13: Dywedodd y Clerc fod y ffurflenni wedi eu pasio ymlaen i’r Archwilwyr Allanol ond nad oedd dim pwyntiau wedi eu codi gan yr Archwiliwr Mewnol. Ychwanegodd y byddai diweddariad pellach yn ystod y cyfarfod nesaf.

     (ch)
Adroddiad Ariannol

         11.  Y Fynwent: 

(a) Diogelwch: Dywedodd y Clerc ei bod wedi derbyn pris o £1,155 i drwsio’r giatiau. Penderfynwyd i wneud y gwaith cyn gynted a phosib.
(b) Cyffredinol: (i) Mainc Goffa: Dywedodd ML y byddai yn gofyn wrth y teulu am     

                    ganiatâd i staenio’r fainc. 
    (ii) Gweithredoedd:
Dywedodd y Clerc ei bod wedi darganfod y 

     gweithredoedd a’i bod am eu rhoi i DJi’w cadw yn ddiogel.
    (iii)  Dywedodd y Clerc ei bod wedi cael cais gan gynrychiolwyr yr 

     Eglwys i’r Cyngor gyllido toriad gwair yr hen fynwent. Dywedodd y 
     Clerc fod y Cyngor yn arfer talu am un toriad am £150. Penderfynwyd 
     y byddai ER yn cyfarfod Warden yr Eglwys a Mr Lewis y contractiwr 
     torri gwair ar y safle. Cytunwyd i dalu i fyny at £150.
(c) Incwm Angladdau:    
 £140
12. Heddlu: Dim.

    13. Materion gan y Cynghorwyr:    
· Cafwyd ebost gan y Cynghorydd Charles Jones yn dweud bod rhywun wedi llifio mainc tai Glanmoelyn. Penderfynwyd pasio’r gŵyn ymlaen i Cyngor Gwynedd.
· Cafwyd cais i gael parc sglefrio yn Llanrug. Dywedwyd y byddai pawb yn ceisio ymchwilio i gael grantiau ar gyfer hyn.

· Dywedodd AJ fod coed yn tyfu yn beryglus i’r ffordd ger Bryn. Penderfynwyd pasio’r gŵyn ymlaen i Cyngor Gwynedd.
          14. Gohebiaeth:

(a)
Oddi wrth Cyngor Gwynedd:

· Dim.

(b)
Eraill:

(i)
Un Llais Cymru – Copi diweddaraf o’r Llais: Rhoddwyd copi i ER a ML. Cafwyd cais hefyd i gael cofeb cenedlaethol. Y trefnwyr yn chwilio am roddion. Penderfynwyd ceisio hysbysebu hyn trwy’r Eco er mwyn i unigolion gael cyfle i gyfrannu os yn dymuno. Penderfynwyd dychwelyd at y cais yn mis Mawrth er mwyn gweld os oes arian i gyfrannu yn enw’r Cyngor.
(ii)
Adroddiad Blynyddol Yr Ombwdsman.

(iii)
Anfoneb gan DW Lewis - £400: Cytunwyd i dalu’r anfoneb.
(iv)
Cynghrair Cymunedau Cymraeg – Pecyn Gwybodaeth a chais i’r Cyngor ymuno: Cytunwyd mewn egwyddor i ymaelodi, ond penderfynwyd disgwyl i gael sylwadau DT. 
(v)
Un Llais Cymru – Cylchlythyr Cyllid Allanol Cyfoeth Naturiol Cymru. Dywedodd ML fod arian ar gael i lanhau a chlirio’r gymuned. Dywedodd y Cerc y byddai yn edrych ar y ddogfen gyda’r gobaith i gael arian ar gyfer offer i gae Nant y Glyn, glanhau’r pentrefi, parc sglefrio newydd neu arian ar gyfer yr Eglwys.
16.    Materion Eraill: 
· Defnydd a Pherchnogaeth y Maes Parcio: Gweler yr eitem uchod i dalu’r anfoneb.

· Cais gan aelod o’r cyhoedd am gofnodion: Dywedodd y Clerc ei bod wedi cael cais gan aelod o’r cyhoedd am gopi o gofnodion y Cyngor am y deg mlynedd diwethaf. Penderfynwyd cael cyngor gan Un Llais Cymru cyn gwneud dim.
· Diolchodd ML i bawb am ddod gan atgoffa pawb na fydd cyfarfod yn mis Awst.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 17eg o Fedi 2013, am 7:00yh, Ysgol Gymuned Cwm y Glo.

